
Кратенки 

 

 

ВМРО-ДПМНЕ - Внатрешна македонска револуционерна организација - Демократска 

партија за македонско национално единство 

ДДВ – Данок на додадена вредност 

ДЗР – Државен завод за ревизија 

ДКСК – Државна комисија за спречување на корупција 

ДПА - Демократска партија на Албанците 

ДУИ - Демократска унија за интеграција 

ЕЛС – Единица на локална самоуправа 

ЈП – Јавно претпријатие 

ЦЕА – Центар за економски анализи 

ПДП - Партија за демократски просперитет  

МКД – Македонски денар 

РМ – Република Македонија 

СДСМ -  Социјалдемократски сојуз на Македонија 

ТИ-М – Транспаренси Интернешнл – Македонија 

УЈП – Управа за јавни приходи 

ВОВЕД 
 

Транспаренси Интернешнл - Македонија (ТИ-М) заедно со Центарот за економски 
анализи (ЦЕА), го имплементираа проектот “Мониторинг на трошењата од 
буџетите и политичките партии во предизборниот и изборниот процес” 
финансиски поддржан од Амбасадата на Кралството Холандија.Проектот имаше за цел 
да ги следи активностите во врска со изборите на 24 април 2016 година, кои подоцна 
беа одложени и презакажани за 5 јуни 2016 година. Поради политичката ситуација во 
Република Македонија, изборите закажани за 5-ти јуни, исто така беа одложени на 
неодредено време за конечно да се одржат на 11 декември 2016 година. 

Со цел да се обезбеди соодветна покриеност на територијата на целата држава, како и 
поради обемноста на податоците кои се собираа и анализираа, беше потребно да се 
ангажираат 8 локални невладини организации, со искуство во мониторинг процесите, 
кои имаа задача да спроведат мониторинг во 24 општини на ниво на Република 
Македонија.1 

На предвремените парламентарни избори кои се одржаа на 11 декември 2016 година 
учествуваа 6 политички партии и 5 коалиции со 58 листи на кандидати во 7 избони 
единици на територија на Република Македонија (РМ), притоа на листата се наоѓаат: 
Коалиција ВМРО ДПМНЕ, Коалиција ВМРО за Македонија, Коалиција за промени и 
правда-Трет Блок, Коалиција СДСМ, Демократска унија за интеграија (ДУИ), 
Демократска партија на Албанците (ДПА), Движење Беса, Партија за демократски 
просперитет, (ПДП), Алијанса на албанците, Либерална партија (ЛП)  и Левица.  

 

 

 

 

                                                             
1 Станува збор за следните организации: ЗИП Институт-Скопје (за општините: Аеродром, Гази Баба, 
Центар), Фокус - Велес (за општините: Велес, Кавадарци, Чашка), ДРОМ - Куманово (за општините: 
Куманово, Крива Паланка, Кратово), Ехо - Штип (за општините: Штип, Кочани, Карбинци), ЛАР Струга (за 
општините: Струга, Охрид, Македонски Брод). 

Парламентарни избори 2016 
 

Согласно изборниот законик  (член 4 став 2) во Собранието на Република Македонија 
се избираат 123 пратеници, од кои 120 пратеници се избираат според пропоционален 
модел, при што територијата на Република Македонија е поделена на шест изборни 
единици, во кои се избираат по 20 пратеници и тројца пратеници се избираат според 
пропоционален модел во една изборна единица која ги опфаќа Европа, Африка, 
северна и јужна Америка и Австралија и Азија. Врз основа на утврдените листи на 
кандидати за пратеници во изборните единици 1,2,3,4,5 и 6 се предложени и утврдени 
58 листи со вкупно 1.160 кандидати за избор на пратеници, додека во изборната 
единица 7 се предложени и утврдени 4 листи со вкупно 12 кандидати за избор на 
пратеници во Собранието на Република Македонија. 

Официјално изборната кампања започна на 21 ноември 2016 година и заврши 24 часа 
пред одржување на изборите. Државната изборна комисија (ДИК) во извештајот 
објавен на 28.12.2016 констатираше дека од вкупниот број на избирачи кој изнесува 
1.784.416, на изборите одржани на 11 декември 2016 година вкупно гласале 
1.191.852 избирачи, односно излезноста изнесува 66,79 %.  

Според конечните резултати од Предвремените избори за пратеници во Собранието 
на Република Македонија, ДИК на седница одржана на 28.12.2016 ги утврди следниве 
конечни листи: 

1. Коалиција ВМРО-ДПМНЕ – 51-но пратеничко место 

2. Демократска партија на Албанците – ДПА – 2 пратенички места 

3. Демократска унија за интеграција – ДУИ- 10 пратенички места  

4. Социјалдемократски сојуз на Македонија (СДСМ) – 49 пратенички места  

5. Коалиција Алијанса за Албанците – 3 пратенички места  

6. Движење БЕСА – 5 пратенички места 

Врз основа на утврдените резултати од страна на ДИК, од изборната единица 7 не се 
избрани пратеници во Собранието на Република Македонија, бидејќи ниту една од 
листите на пратеници не го добила потребниот број на гласови, согласно член 4 став 6 
од Изборниот законик.   

I. ТРОШЕЊА НА ПОЛИТИЧКИТЕ ПАРТИИ ЗА ВРЕМЕ НА 
ИЗБОРНА КАМПАЊА 

 

Согласно Изборниот законик на Република Македонија, член 85, политичките партии и 
колалициите како учесници во изборната кампања се должни да поднесат вкупно три 
извештаи на 11-тиот ден од денот на изборната кампања, еден ден по завршување на 
изборната кампања и вкупен финансиски извештај за изборната кампања. Овие 
финансиски извештаи за изборната кампања се доставуваат до ДИК, ДЗР, ДКСК и 
Собрание на Република Македонија. На изборите одржани на 11 декември 2015 
година, сите учесници во изборите навреме ги доставија финансиките извештаи, а ТИ-
М на 12 декември 2016 година одржаа прес конференција на која беа презентирани 
првичните наводи.  

ТИ-М изработи посебна методологија, преку која ќе се врши мониторинг на трошоците 
на политичките партии во политички маркетинг на локално и национално ниво. Со 
методологија која се состои во следење на активностите на учесниците во 
предвремените парламентарни избори, собрани се податоците за реалните 
активности во изборните кампањи на терен и врз основа на тоа направи проценка на 
реалните трошоци во рамки на изборната кампања. При изработката на 
методологијата земени се во предвид: број на жители во населеното место, 
површината која ја зафаќа населеното место, бројот на избирачки места и бројот на 
гласачи заведени во избирачкиот список.  

Методологијата е составена од два дела:  

1. Мониторинг на трошоци за маркетинг активности на политичките партии во 
предизборен и изборен процес на национално ниво;  

2. Мониторинг на трошоци за маркетинг активности на политичките партии во 
предизборен и изборен процес на локално ниво. 

За потребите на развиената методологија креирани се повеќе алатки (документи, бази 
на податоци, excel алатки), прашалници и формулари за мониторинг на локално и 
национално ниво, кои ќе овозможат платформа за следење на трошоците за 
маркетинг активности на политичките партии. 

Клучни наоди 
 

Сите политичките партии и коалиции кои учествуваа на предвремените 
парламентарни избори во Република Македонија оддржани на 11 декември 2016 
година, навремено доставија финасиски извештаи за приходите и расходите за време 
на избораната кампања.  

ТИ-М согласно направената анализа на проценетите трошоци за изборна кампања ги 
утврди следниве клучни наоди: 

1. Партиите потрошиле повеќе отколку што пријавиле - 10 политички партии и 
коалиции (Коалиција ВМРО-ДПМНЕ, Коалиција СДСМ, ДУИ, ДПА, ПДП, 
Коалиција за промени и правда, Коалиција „Алијанса на Албанците“, Либерална 
партија, Беса, Левица) имаат потрошено повеќекратно повеќе финансиски 
средства за време на избораната кампања, отколку тоа што го имаат прикажано 
во нивните финасиски извештаи.  

2. Една партија пријавила повеќе отколку што потрошила - Коалицијата ВМРО за 
Македонија има објавено повеќе отколку што според нашата анализа има 
потрошено; 

3. Кампањите се водени на национално ниво - Трите најголеми политички партии 
и коалиции ВМРО – ДПМНЕ, СДЦМ и ДУИ, и ново формираната партија 
Движење Беса имаат најмногу издвоено сретства за избораната кампања на 
национално ниво каде спаѓаат следниве трошоци: медиумско претставување 
на национални телевизии, надворешно рекламирање, печатени медиуми, 
интернет портали, митинзи, промотивен материјал, креативен дел (видео 
продукција, пост продукција, аудио продукција, ликовно графички решенија, 
подготовки за печатење, подготовка на банери) и агенциски провизии; 

4. Просечна цена по освоен глас поголема од законски предвидената - Цената 
по освоен глас се движи од 55 денари (Левица) до 704 денари (Либерална 
партија), или во просек 347 денари. Според проценетите и објавените трошоци 
најмала разлика во цена по освоен глас е 20 денари (забележено кај Коалиција 
ВМРО-ДПМНЕ и Коалиција ВМРО за Македонија. Согласно Изборниот законик 
право на надомест на трошоци за избори имаат учесниците во изборната 
кампања од чии листи на кандидати се избрани кандидат за пратеници во 
висина од 15 денари по добиен глас; 

5. Засилена интернет кампања која не се контролира - Политичките партии 
изборната кампања ја водеа интензивно на електронските медиуми преку 
интернет портали, социјални медиуми и Google AdWords. Вкупно 6 политички 

партии (Коалиција СДСМ, Коалиција ВМРО-ДПМНЕ, ДУИ, Коалиција за промени 
и правда, Левица и Беса) водеа онлајн кампања на интернет порталите кои 
доставија ценовници до ДИК. Воедно, на овие избори беше забележано дека 
социјалните медиуми активно се користат како алатка за информирање и 
рекламирање на политичките партии, како и на лицата кои беа кандидати за 
пратеници. Врз основа на наодите од мониторингот, овие трошења не се следеа 
ниту од страна на институциите и ниту пак информациите беа достапни во 
официјалните извештаи од учесниците во изборните кампањи. 

Во графичкиот приказ 1 се претставени проценетите трошења од мониторингот во 
споредба со објавените трошоци од страна на политичките партии. 

Графички приказ 1 

Споредба на објавените и проценетите трошоци во изборната кампања (МКД) 

1. Категоризација на трошењата на политичките партии  

 
Анализата на проценетите трошоци за изборната кампања е извршена според три  
дефинирани категории:  

а) Трошења на национално ниво 

б) Трошења на локално ниво 

в) Трошења на креативен дел и агенциски провизии 

Според проценките на ТИ-М сите политички партии и коалиции кои учествуваа на 
предвремените парламентарни избори во декември 2016  издвоиле вкупно 326.021. 
493 МКД за изборната кампања, од кои на национално ниво потрешиле вкупно 
279.840.012 МКД додека на локално ниво вкупно 46.181.481 МКД. 

Графички приказ 2 

Трошења на национално ниво 
 

На национално ниво мониторирани беа: медиумски претставувања на национални 
телевизии (вкупно 11 телевизии); надворешно рекламирање (вкупно 4 најголеми 
економски оператори); печатени медиуми (вкупно 8); интернет портали (вкупно 49). За 
монитрингот беа ангажирани надворешни агенција за национални телевизии Nielsen - 
Audio Measurement и печатени медиуми - Press Clipping.  
 
При процесот на мониторирање на трошењата на национално ниво исто така беа 
опфатени и трошоците за промотивни материјали и трошоци за организирани 
митинзи. 
 
Поради обемот на операторите (вкупно 4), медиумското претставување на 
националните радио станици не е вклучено во следењето на трошоците.  
 
Вкупните проценети трошоци на сите политички партии на национално ниво 
изнесуваат 85,8%. 
 
Графички приказ 3 

Трошења на локално ниво 
 
На локално ниво беа мониторирани трошоци за средби со граѓани на локално ливо 
одржани од страна на политичките партии, закуп на канцеларии како и медиумско 
претставување на локално ниво (мониторирани се: 50 локални телевизии и 3 локални 
печатени медиуми).  
 
Поради обемот на операторите (вкупно 42), медиумското претставување на локалните 
радио станици не е вклучено во следењето на трошоците.  
 
Од вкупните трошоци политичките патии на локално ниво потрошиле 14,2%. 
 
Графички приказ 4 

 
 

Трошења за креативен дел и агенциски провизии 
 
Креативниот дел (видео продукција, пост продукција, аудио продукција, ликовно-
графички решенија, подготовки за печатење, подготовка на банери) како и агенциската 
провизија за медиумски планирање и медиумски закуп, беше проценет како трошок 
од 7% од вкупната медиумска кампања. 

2. Проценка на трошоци за медиумско претставување  
 

Според проценката, најмногу средства во изборната кампања се издвоени за 
медиумско претставување на политичките партии на национални телевизии, по што 
следуваат: промотивни пропагандни материјали, трошоци за организација и 
одржување на митинзи, како и трошоците прикажани подолу во графиконот. 

 

Графички приказ 5:  

3. Проценка на трошењата на политичките партии во изборна 
кампања 

 

Анализирани се активности за кои можеше да се определат пазарните цени, или да се 
добијат релативно добри проценки на направените трошоци.  Нашиот приод се темели 
на проценка, која ги зема во предвид пазарните цени. Оваа позиција е конечно 
оправдана бидејќи сметаме дека  компаниите, медиумите и другите учесници во 
изборните кампањи кои би се одржале живи единствено работејќи по пазарна логика. 

Анализирани се активности на национално и локално ниво.  

А) На национално ниво следени се :  

- ТВ кампањите на националните телевизии. 
- Набавка и изработка на пропагантни материјали 
- Организација на настани 
- Кампања во печатени медиуми 
- Надворешно рекламирање и 
- On-line кампања на национални портали. 

 

1. За следење на телевизиските кампањи ангажирана е професионална агенција. 

2. За категоријата Набавка и изработка на пропагантни материјали, согласно 
големината на избирачкото тело на ниво на целата држава направена е проценка на 
изготвениот пропаганден материјал во кој се сметани печатени програми, 
пропагандни материјали (флаери, чаши, капи, шалови, торби) и просечна набавна цена 
на истите.  

3. Цената на чинеше на организираните големи и мали митинзи е изведена од 
набљудуваната големина и траење на истите според пазарните цени за изнајмување 
на простор и опрема и човечки ресурси.  

4. Сретствата проценети за кампањи во печатените медиуми се согласно 
набљудуваните колемини на искористениот простор и пазарните цени за истите.  

5. Во поглед на наворешното рекламирање кое се однесува на просторите за 
билборди и слично направена е проценка врз база на набљудуваните површини низ 
целата земја и пазарните цени на истите.  

6. On-line кампањата е следена само на македонските портали и зенмени се предвид 
просечниот број објави и нивната пазарна цена.  

Во овие проценки не се земени предвид рекламирањата на радијата, затоа што истата 
не е мерена.  

Исто така е земана предвид кампањата на социјалните мрежи.  

Б) На локално ниво мерени (набљудувани) беа акивностите на  партиите и коалициите 
во 24 градови и населени места низ целата држава.  

Во избраните градови и населени места беа набљудувани  

1. Бројот на канцеларии, нивната големина и цената на изнајмување. 
2. Бројот на средби со граѓани, пултовите и трибините како и нивната посетеност 
3. Телевизиските кампањи на локалните телевизии 

 
Земајќи го предид бројот на регистрираните избирачи по општини, процентот на 
излезност на избирачите на одржаните избори како и површината која ја опфаќа секоја 
општина беа направени проценки на трошоците на локално ниво.  

За сите проценети трошоци, освен за закупот на канцеларискиот простор и сретствата 
за средби со граѓани беа пресметани 7% за Агенциски услуги и 18% ДДВ.  

Во проценетите прошоци не е замен предвид интелектуалниот труд вложен во 
дизајнирање на кампањата, подготовка на спотовите и рекламните паноа.  

Коалиција ВМРО ДПМНЕ  
 

Графички приказ на проценка на трошења (МКД) 

 

Според проценката на трошоците за промотивни активности во изборната кампања 
Коалицијата ВМРО - ДПМНЕ издвоила 126.235.357 денари од кои 15.399.748 денари на 
локално ниво и 110.835.609 денари на национално ниво. 

Во финансиските извештаи Коалицијата ВМРО - ДПМНЕ објави трошоци во висина од 
117.212.742 денари. 

Коалицијата на Парламентарните избори 2016 освои вкупно 454.577 гласови. Според 
проценетите трошоци за еден глас се потрошени 278 денари, додека пак според 
објавениот финансиски извештај еден глас чини 258 денари. 

 Проценети трошоци Објавени трошоци 
Вкупно денари 126.235.357 117.212.742 
Освоени гласови 454.577 454.577 
Цена по глас 278  258 

Коалиција СДСМ  
 

Графички приказ на проценка на трошења (МКД) 

 

Според проценката на трошоците за промотивни активности во изборната кампања 
Коалицијата СДСМ издвоила 111.102.468 денари од кои 15.400.748 денари на локално 
ниво и 95.701.720 денари на национално ниво. 

Во финансиските извештаи Коалицијата СДСМ објави трошоци во висина од 33.923.911 
денари. 

Коалицијата на Парламентарните избори 2016 освои вкупно 436.981 гласови. Според 
проценетите трошоци за еден глас се потрошени 254 денари, додека пак според 
објавениот финансиски извештај еден глас чини 78 денари. 

 Проценети трошоци Објавени трошоци 
Вкупно денари 111.102.468 33.923.911 
Освоени гласови 436.981 436.981 
Цена по глас 254 78 

Демократска унија за интеграција (ДУИ) 
 

Графички приказ на проценка на трошења (МКД) 

 

Според проценката на трошоците за промотивни активности во изборната кампања 
Демократска унија за интеграција издвоила 45.777.718 денари од кои 3.129.685 
денари на локално ниво и 42.648.033 денари на национално ниво. 

Во финансиските извештаи Демократска унија за интеграција објави трошоци во 
висина од 22.684.550 денари. 

Партијата на Парламентарните избори 2016 освои вкупно 86.796 гласови. Според 
проценетите трошоци за еден глас се потрошени 527 денари, додека пак според 
објавениот финансиски извештај еден глас чини 261 денари. 

 Проценети трошоци Објавени трошоци 
Вкупно денари 45.777.718 22.684.550 
Освоени гласови 86.796 86.796 
Цена по глас 527 261 

Демократска партија на Албанците (ДПА) 
 

Графички приказ на проценка на трошења (МКД) 

 

Според проценката на трошоците за промотивни активности во изборната кампања 
Демократска партија на Албанците издвоила 7.646.395 денари од кои 2.056.205 
денари на локално ниво и 5.590.189 денари на национално ниво. 

Во финансиските извештаи Демократска партија на Албанците објави трошоци во 
висина од 2.044.210 денари. 

Партијата на Парламентарните избори 2016 освои вкупно 30.964 гласови. Според 
проценетите трошоци за еден глас се потрошени 247 денари, додека пак според 
објавениот финансиски извештај еден глас чини 66 денари. 

 Проценети трошоци Објавени трошоци 
Вкупно денари 7.646.395 2.044.210 
Освоени гласови 30.964 30.964 
Цена по глас 247 66 

Коалиција за промени и правда - Трет блок 
 

Графички приказ на проценка на трошења (МКД) 

 

Според проценката на трошоците за промотивни активности во изборната кампања 
Коалиција за промени и правда издвоила 5.026.447 денари од кои 2.763.119 денари на 
локално ниво и 2.263.328 денари на национално ниво. 

Во финансиските извештаи Коалиција за промени и правда објави трошоци во висина 
од 2.469.485 денари. 

Партијата на Парламентарните избори 2016 освои вкупно 10.028 гласови. Според 
проценетите трошоци за еден глас се потрошени 501 денари, додека пак според 
објавениот финансиски извештај еден глас чини 246 денари. 

 Проценети трошоци Објавени трошоци 
Вкупно денари 5.026.447 2.469.485 
Освоени гласови 10.028 10.028 
Цена по глас 501 246 

Партија за демократски просперитет (ПДП) 
 

Графички приказ на проценка на трошења (МКД) 

 

Според проценката на трошоците за промотивни активности во изборната кампања 
Партијата за демократски просперитет издвоила 437.685 денари од кои 110.040 
денари на локално ниво и 327.645 денари на национално ниво. 

Во финансиските извештаи Партијата за демократски просперитет објави трошоци во 
висина од 262.761 денари. 

Партијата на Парламентарните избори 2016 освои вкупно 1.143 гласови. Според 
проценетите трошоци за еден глас се потрошени 383 денари, додека пак според 
објавениот финансиски извештај еден глас чини 230 денари. 

 Проценети трошоци Објавени трошоци 
Вкупно денари 437.685 262.761 
Освоени гласови 1.143 1.143 
Цена по глас 383 230 

Коалиција - Алијанса на Албанците 
 

Графички приказ на проценка на трошења (МКД) 

 

Според проценката на трошоците за промотивни активности во изборната кампања 
Коалицијата - Алијанса на Албанците издвоила 5.579.982 денари од кои 1.278.763 
денари на локално ниво и 4.301.219 денари на национално ниво. 

Во финансиските извештаи Коалицијата - Алијанса на Албанците објави трошоци во 
висина од 1.052.030 денари. 

Коалицијата на Парламентарните избори 2016 освои вкупно 35.121 гласови. Според 
проценетите трошоци за еден глас се потрошени 159 денари, додека пак според 
објавениот финансиски извештај еден глас чини 30 денари. 

 Проценети трошоци Објавени трошоци 
Вкупно денари 5.579.982 1.052.030 
Освоени гласови 35.121 35.121 
Цена по глас 159 30 

Либерална партија на Македонија (ЛП) 
 

Графички приказ на проценка на трошења (МКД) 

 

Според проценката на трошоците за промотивни активности во изборната кампања 
партијата Либерална партија на Македонија издвоила 2.702.664 денари од кои 
1.296.613 денари на локално ниво и 1.406.050 денари на национално ниво. 

Во финансиските извештаи партијата Либерална партија на Македонија објави 
трошоци во висина од 478.456 денари. 

Партијата на Парламентарните избори 2016 освои вкупно 3.840 гласови. Според 
проценетите трошоци за еден глас се потрошени 704 денари, додека пак според 
објавениот финансиски извештај еден глас чини 125 денари. 

 Проценети трошоци Објавени трошоци 
Вкупно денари 2.702.664 478.456 
Освоени гласови 3.840 3.840 
Цена по глас 704 125 

Коалиција ВМРО за Македонија 
 

Графички приказ на проценка на трошења (МКД) 

 

Според проценката на трошоците за промотивни активности во изборната кампања 
Коалицијата ВМРО за Македонија издвоила 7.874.169 денари од кои 2.783.754 денари 
на локално ниво и 5.090.416 денари на национално ниво. 

Во финансиските извештаи партијата Коалицијата ВМРО за Македонија објави 
трошоци во висина од 8.364.675 денари. 

Коалицијата на Парламентарните избори 2016 освои вкупно 24.524 гласови. Според 
проценетите трошоци за еден глас се потрошени 321 денари, додека пак според 
објавениот финансиски извештај еден глас чини 341 денари. 

 Проценети трошоци Објавени трошоци 
Вкупно денари 7.874.169 8.364.675 
Освоени гласови 24.524 24.524 
Цена по глас 321 341 

Движење БЕСА 
 

Графички приказ на проценка на трошењата (МКД) 

 

Според проценката на трошоците за промотивни активности во изборната кампања 
Движењето Беса издвоило 12.971.206 денари од кои 1.663.820 денари на локално 
ниво и 11.307.386 денари на национално ниво. 

Во финансиските извештаи партијата Движењето Беса објави трошоци во висина од 
8.725.348 денари. 

Движењето Беса на Парламентарните избори 2016 освои вкупно 57.868 гласови. 
Според проценетите трошоци за еден глас се потрошени 224 денари, додека пак 
според објавениот финансиски извештај еден глас чини 151 денари. 

 Проценети трошоци Објавени трошоци 
Вкупно денари 12.971.206 8.725.348 
Освоени гласови 57.868 57.868 
Цена по глас 224 151 

Левица 
 

Графички приказ на проценка на трошењата (МКД) 

 

Според проценката на трошоците за промотивни активности во изборната кампања 
партијата Левица издвоила 667.403 денари од кои 299.986 денари на локално ниво и 
367.417 денари на национално ниво. 

Во финансиските извештаи партијата Левица објави трошоци во висина од 122.570 
денари. 

Партијата Левица на Парламентарните избори 2016 освои вкупно 12.120 гласови. 
Според проценетите трошоци за еден глас се потрошени 55 денари, додека пак според 
објавениот финансиски извештај еден глас чини 10 денари. 

 Проценети трошоци Објавени трошоци 
Вкупно денари 667.403 122.570 
Освоени гласови 12.120 12.120 
Цена по глас 55 10 

4. Препораки 
 

- Надлежните државни органи (ДЗР, УЈП) да извршат целосна проверка на 
сметководственото и друго финансиско работење на политичките субјекти 
учесници во изборниот процес; 

- Извештаите од овие контроли да бидат јавни;  

- Воспоставување на систем со утврдување на надлежна институција која ќе ги 
следи електронските медиуми. (Агенцијата за аудио и аудиовизуелни 
медиумски услуги ќе ги следи електронските медиуми (интернет порталите) за 
време на изборна кампања согласно предвидените одредби во Изборниот 
законоик); 

- Да се воспостави обврска за пријавување на трошењата за интернет портали. 
Изборното медиумско претставување на политичките партии во електронските 
медиуми - интернет пораталите (Facebook, Google adverts, YouTube) претставува 
сива зона, и поради тие причини неопходно е изготвување на нормативно 
решение со кое ќе се следат рекламните објави на интернет порталите; 

- Дополнување на правилата на доделување на закупот  на рекламните паноа и 
билборди. Да се воспоставуви транспарентен начин на доделување на 
закупот  на рекламните паноа и билборди во ситуација доколку некоја 
политичка партија или коалиција не го искористи вкупниот процент за закуп на 
рекламни паноа и билборди или извлечените локации, бидејќи останатите 
политички партии имаат право на закуп на истите што е уредено во Изборниот 
законик (член 78 –а, став 7); 

- Зајакнување на механизмите за санкционирање на политичките субјекти кај кои 
ќе бидат утврдени неправилности во доставените финасиските извештаи за 
време на изборна кампања, од типот на забрана за учество на наредни избори 
која би можела да биде изречена од страна на ДИК или ДЗР согласно нивните 
надлежности. 

 

 

 

 



   

27 
 

 

II. СЛЕДЕЊЕ НА БУЏЕТСКИТЕ РАСХОДИ ВО ПРЕД – 
ИЗБОРНИОТ И ИЗБОРНИОТ ПЕРИОД 

 

Мониторингот на трошењето од  буџетот на централно и локално ниво преставува 
комплексен процес која бара најпрво дефинирање на методологија и понатаму 
дизајнирање на шема за нејзина имплементација од која навремено и точно ќе се 
продуцираат конкретни информации и податоци. 

Со цел реализација на оваа операција, ЦЕА пристапи кон реализација на неколку 
активности кои понатаму ќе служат како основа за извештаите кои се произведуваат. 
Во текот на месец ноември-декември 2015 год. од страна на експертскиот тим на 
Центарот за економски анализи (ЦЕА) беше развиена методологија за следење на 
трошењата од буџетот на централно и локално ниво во Република Македонија (РМ) во 
предизборниот и изборниот период за предвремените избори (во тој период најавени 
за јуни 2016 година, иако во моментот се уште нема дефинирано конкретен датум кога 
би се одржале истите). Развивањето на ваква методологија е од посебен интерес за 
РМ имајќи предвид дека ваква активност до сега не била спроведена во државата и ќе 
се добијат сознанија за тоа дали и колку е изразен политичкиот циклус во економскиот 
циклус (фискалните движења) кај нас.  

Методологијата се состои од два дела: 

1. Мониторинг на буџетските трошења на централно ниво (извршување на 
буџетот и следење на објави на буџетски корисници). 

2. Мониторинг на буџетските трошења на локално ниво (мониторинг на квартално 
извршување на општинските буџети и мониторинг на 
капиталните/оперативните расходи), 

o мониторингот на локално ниво има и компонента на следење на 
трошењето на локално ниво од единиците на локална самоуправа, 
буџетските единки и комуналните претпријатија од страна на обучени 
локални набљудувачи. 

Методологијата ќе ги следи трошењата и најавите за трошења од Владата, буџетските 
корисници, нивните претставници, локалната самоуправа (избран примерок), 
комуналните претпријатија (избран примерок) и нивните претставници и ќе биде 
имплементирана од Транспаренси Интернешнл- Македонија, ЦЕА и од партнерски 
организации-локални набљудувачи. 

За реализација на развиената методологија која се применува за мониторинг во овој 
извештај беа креирани неколку алатки (Google forms, excel алатки, база на податоци), 
прашалници и формулари кои на локалните набљудувачи, на ЦЕА и ТИ-М, кои 
овозможат платформа за следење на јавните расходи во периодот кој следи.  

Со цел имплементација на оваа методологија заедно со партнерската организација ТИ-
М,  беше спроведен повик за локални набљудувачи на трошењето на буџетите на 
локално ниво, и со помош на интервју на кандидати кои се влезени во потесен круг, 
направена е селекција на локалните набљудувачи (вкупно 8 се селектирани, види 
Анекс).  

За полесна координација и примена на методологијата за мониторинг е направен и 
водич кој има за цел да им помогне на локалните набљудувачи да ги користат алатките 
изготвени за потребите на проектот. Пред започнување со мониторингот на 
трошењето на буџетите на локално ниво, беше спроведена еднодневна обука 
(22.12.2015) од страна на ЦЕА и еднодневна обука од страна на ТИ-М (23.12.2015) на 
кои беа презентирани алатките кои набљудувачите ќе ги користат при прибирањето на 
информации од терен, како и начините за известување.  

1. Мониторинг на буџетските трошења на централно ниво  
 

Мониторинг на буџетските трошења на централно ниво; мониторинг и 
анализа на месечните извештаи кои ги објавува Министерството за 
финансии на РМ за извршување на буџетот 
 
Мониторингот се врши врз основа на креирана база на податоци (од податоци од 
месечни/квартални извештаи од Извршување на Буџет 2008-2016 год.) преку што се 
утврдени главните трендови и сезонски ефекти во политичките и економските циклуси 
и разликите во буџетските трошења во тековниот период, и нивно споредување со 
минати периоди. Целта на испитувањето на движењето на посебни позиции на 
приходи/расходи во буџетот за претходниот период (претходните изборни циклуси) 
претставува основа да се види шаблонот по кој се менуваат зголемуваат/намалуваат 
определени буџетски позиции пред и за време на избори. Ова понатаму ќе ни 
овозможи споредба на истите со тековните движења на буџетските приходи и расходи 
и со извесна доза на внимание и можно предвидување на движењето на истите во 
изборниот процес кој доаѓа.  
 

Мониторинг на индикатори за следењето на буџетските трошења на 
централно ниво 
 
Анализата на национално ниво е базирана на официјално достапните податоци за 
буџетските ставки од месечните извештаи за извршување на буџетот. Нашата цел во 
периодот на мониторинг е да го следиме движењето на селектирани ставки кои 
вообичаено се поврзуваат со политичкиот и економскиот циклус.  
 
За секоја од буџетските приходи и расходи во буџетот кои се дел од мониторингот е 
креирана база на податоци во која се следи: 

- Реализација  на буџетот, во проценти на месечна  и на квартална основа.  
- Кумулативна реализација  на буџет, во проценти на месечна и на квартална 

основа.  
- Апсолутно извршување на буџетот на месечна и квартална основа 
- Рамномерност во извршувањето на буџетот на месечно и квартално ниво со цел 

да се видат отстапувањата од месечниот/кварталниот просек 
- Отстранување на сезонскиот ефект од движењето на буџетските ставки 

(приходи и расходи) и преставување на истиот со посебна линија на графичките 
прикази (“сезонски фактор” кај кварталните прикази и “месечни фактори” кај 

месечните прикази на податоците) со цел појасно да се видат движењата на 
определени приходи и расходи кои евентуално произлегуваат од дискрециони 
одлуки, а не врз основа на сезонски ефекти. За секоја од посебните буџетски 
ставки е пресметан и мониториран и трендот кој го следат истите. 
 

Буџетските позиции кои се дел од мониторингот во овој дел од извештајот опфаќаат: 
 Јавни приходи: вкупни даноци, ДДВ, данок на добивка, административни такси 

и глоби, персонален данок на доход. 
 Јавни расходи: Капитални расходи, плати и надоместоци, стоки и услуги, 

здравствена заштита, расходи за пензии, парични надоместоци за невработени, 
и категоријата други трансфери која вклучува и трансфери кон ЕЛС, субвенции 
за земјоделството. 

 Финансирање на дефицит:  движење на дефицит/суфицит, државни записи и 
странски заеми. 

 
Во анализата која ќе следи ќе бидат презентирани генерални заклучоци и само 
селектирани графички прикази кои ги потврдуваат нашите констатации, имајќи ја 
предвид обемноста на базата на податоци и информациите кои е невозможно во 
целост да се презентираат во ограничениот простор на овој извештај. 
 

Клучни наоди  

Мониторинг на индикатори за следењето на буџетските трошења на 
централно ниво 
 

 Пред секој изборен циклус (посебно 2009, 2013 и 2014год.) биле прибирани 
поголеми износи на средства преку издавањето на државни записи споредено со 
очекуваното ниво на рамномерна реализација. Во 2015 год. има значајно 
зголемување на издавањето на државни записи над нивното сезонско/вообичаено 
движење споредено со минатите години и тоа во првите три квартали од годината, 
додека во 4-тиот квартал има намалување на истите. Во 2016 година до месец 
ноември кумулативната реализација на ставката државни записи изнесува 112% од 
вкупно планираниот годишен буџет (речиси 20 п.п. повеќе споредено со 
очекуваната рамномерна реализација на месечно ниво од 92%) - трендот на раст на 
оваа ставка е особено забележлив во последните два месеци пред изборите 
(октомври и ноември). 

 Бележиме зголемување на задолжувањето во странство споредено со очекуваното 
рамномерно реализирање во периодите/годините кога имаме избори и тоа во 

секоја изборна година 2009, 2011, 2013, 2014, 2016 додека во годините кога 
немаме избори, нивниот износ е значајно понизок. Во очекување на изборите во 
2016 година, од податоците се гледа засилена динамика на странско задолжување 
во третиот и четвртиот квартал 2015 година како и засилено динамика на 
задолжување во јули 2016 год. (кога беше издадена последната евро обврзница - 
450 милиони евра, со каматна стапка од 5,6% и со рочност од 7 години). До месец 
ноември кумулативната реализација на ставката странски заеми изнесува 96% од 
вкупно планираниот годишен буџет што е за речиси 4 п.п поголема реализација од 
рамномерните 92%. 

 Движењето на дефицитите во претходните изборни циклуси ја потврдија теоријата 
на политички бизнис циклуси и зголемувањето на дефицитите и задолжувањето 
пред избори, додека после избори следи блага консолидација. Од податоците се 
гледа дека буџетските расходи и консеквентно буџетските дефицити растат 
значајно пред избори во однос на очекуваната рамномерна реализација и нивното 
вообичаено сезонско движење. Во 2015 година гледаме дека значаен дел од 
буџетските дефицити биле реализирани/направени во првиот во вториот квартал 
од годината. Во 2016 година имам отстапување од овој тренд и динамиката на 
кумулативна реализација на буџетскиот дефицит до месец ноември 2016 год. 
изнесува 59%, што преставува скоро 33 п.п. помала реализација од очекуваната 
рамномерна реализација (92%). 

 Капиталните расходи значајно биле зголемувани пред и за време на секој изборен 
циклус споредено со нивното вообичаено/сезонско движење, по што следело 
нивно стабилизирање и благо намалување. Во 2015 година преку следење на 
рамномерноста во извршувањето на капиталните расходи и нивното месечно и 
квартално движење се гледа дека истите се значително зголемени споредено со 
нивното вообичаено/сезонско движење, почнувајќи од третиот квартал 2015 
година. Меѓутоа во 2016 (до месец ноември) година ситуацијата е спротивна и 
реализацијата на капиталните расходи изнесува скромни 62%, што е скоро 30 п.п. 
пониска реализација од очекуваното рамномерно месечно реализирање кое 
изнесува 92%. 

 Расходите за социјална помош значајно се зголемувале пред и за време на избори 
во 2014, 2013 и 2011год. но не и во 2016 година, споредено со нивното 
вообичаено/сезонско движење. Податоците за 2015 год. покажуваат зголемување 
на расходите за социјална помош во месец мај  и во месец септември. Анализата за 
2016 год. покажува дека овие расходи имаат циклично движење, односно 
кумулативната стапка на реализација на расходите за социјална помош до месец 
ноември изнесува 89%, и е речиси 3 п.п. под претпоставената рамномерна месечна 
(кумулативна) реализација од 92%. 

 Значајно зголемување на ставката “други трансфери” (во која се вклучени 
дотациите кон општините и субвенциите за земјоделците) непосредно пред секој 
изборен процес од 2008-2014 год. во однос на очекуваната рамномерна 
реализација и нивното вообичаено сезонско движење. Во 2015 год. ставката “други 
трансфери” покажува значајно зголемување над вообичаеното-сезонско движење 
во првата половина од годината. Во 2016 год. кумулативната месечната стапка на 
реализација на ставката – други трансфери до месец ноември изнесува 90%, 
односно за еден 1 п.п пониска од рамномерна месечна реализација од 91%. 
Стапката на реализација нејзиниот врв од 13 % го достигнува во месец февруари. 

 Расходите за плати и надоместоци бележеле зголемување во однос на нивното 
вообичаено/сезонско движење единствено пред изборите во 2009 и 2014 год. Кога 
се анализираат податоците интересно е да се укаже на констатацијата дека скокот 
на расходите за плати и надоместоци (посебно во 3-тиот квартал од 2015) е 
најголем во целиот набљудуван период почнувајќи од 2008 год., иако трендот на 
нивно зголемување почнува некаде кон средината на 2013 год. Во 2016 година до 
месец ноември кумулативната стапка на реализација на расходите за плати и 
надоместоци е на нивото на вообичаеното сезонско движење и изнесува 
приближно 90%, односно за 2 п.п пониска од кумулативна рамномерна 
реализација до месец ноември. 

 Расходите за стоки и услуги значајно се зголемувале пред секој изборен циклус 
споредено со нивното вообичаено/сезонско движење. Од кварталното движење на 
трошоците за стоки и услуги за 2015 год. се гледа дека почнувајќи од третиот 
квартал овие трошоци покажуваат значајно зголемување над нивното сезонско 
движење. Во 2016 год. ова не е случај и кумулативната месечната стапка на 
реализација на расходите за стоки и услуги до месец ноември изнесува скромни 
67%, и е речиси 25 п.п. под претпоставената рамномерна месечна реализација од 
92%. 

 Трансферите кон Агенцијата за вработување преку која се реализираат бројните 
програми и политики поврзани со вработувањето (одреден дел од паричните 
надоместоци за невработените и расходите за активни мерки за вработување) се 
зголемуваат почнувајќи од вториот квартал 2015 год., кога имаме пораст на 
расходите за истата. Во 2016 година кумулативната месечната стапка на 
реализација на ставката социјални трансфери кон Агенција за вработување до 
месец ноември изнесува скромни 77%, и речиси 15 п.п. под претпоставената 
рамномерна месечна реализација.  Во однос на движењето на 
трансферите/расходите за Агенцијата на вработување доколку се следат во 
претходните изборни циклуси низ годините, се забележува нивно позначајно 

зголемување ) во однос на нивното вообичаено/сезонско движење пред и за 
време на изборниот процес во 2014, 2011 и 2009 год.  

 Реализацијата на приходите од Административни такси и глоби во 2015 год. 
почнувајќи од квартал 2 и 3 се намалува, односно имаме значаен пад на нивната 
реализација во однос на рамномерно очекуваната. Во 2016 год. кумулативната 
реализацијата на приходите од административни такси и глоби до месец ноември 
изнесува ниски 70%, што преставува за 22 п.п. пониска реализација доколку 
рамномерно би се реализирал буџетот за оваа ставка секој месец во текот на 
годината. Слични движења се забележани во 2014 и 2013 год. кога имаме тренд на 
намалување на административните такси и глоби и нивно надолно отстапување од 
вообичаеното движење.  

 Даночните приходи пред секој изборен циклус биле пониски и нивото на 
реализација/наплата на истите било пониско пред избори (после избори имаме 
повисок процент на реализација на даночните приходи) во однос на нивното 
вообичаено/сезонско движење. Во 2015 година  забележуваме зголемување на 
даночните приходи од август до октомври, согласно сезонски прилагодените 
податоци, додека нивото на реализација на даночните приходи во четвртиот 
квартал е релативно повисока. Во 2016 година вкупните даноци до месец ноември 
главно ја следат нивната вообичаена месечна динамика и нивната кумулативна 
реализација е приближна на рамномерните 92%. 

 Од реализацијата на приходите од ДДВ (во изборните циклуси 2014, 2013, 2011, 
2009 и 2008) се гледа дека процентот на реализација споредено со очекуваната 
рамномерна реализација е значајно поголем непосредно по изборите и ефектот 
трае следните два квартала (варира од избори до избори). Во 2015 год. гледаме 
дека позитивниот економски/политички циклус почнал малку порано и приходите 
од ДДВ почнуваат да се зголемуваат почнувајќи од вториот квартал, што е резултат 
на забрзаната економска активност (во ова движење на приходите од ДДВ има свој 
удел и повратот на ДДВ кој се прави, а за кој немаме конкретни информации за 
износите и времето во кој истиот се реализира). Во 2016 година кумулативната 
стапка на реализација на ДДВ по нејзиното благо намалување во месец февруари 
се враќа на нејзиното вообичаено очекувано сезонско движење и изнесува 
приближно (91%) колку и кумулативна рамномерна реализација до месец ноември 
од 92%.  

Јавни објави на веб страниците на Влада и селектирани буџетски корисници 
 

 Интензитетот на објавите во последниот мониторинг период (јуни - декември 2016) 
е значително зголемен, невообичаено за претходниот период непосредно пред 
планираните избори. 

 Може да се забележи дека покрај малиот 
број на објави кај буџетските корисници и 
содржината на објавите е со скромни 
квантитативни и квалитативни податоци–
односно кај сите мониторирани 
институции (кај тие што воопшто имаат 
било каква објава) процентот на објавени 
информации е многу мал. 

 21% од вкупните објави на Влада на РМ и другите буџетски корисници (262 објави) 
содржат финансиски податоци за направените/планираните инвестиции или за 
објавите во кои се најавува нова инвестиција (Владата која има најмногу објави). 

  10% од вкупните објави на сите мониторирани буџетски корисници содржат 
аналитичко елаборирање на планираните/ реализираните активности. 

 Скромен дел од објавите на сите мониторирани буџетски корисници (околу 12%) 
вклучуваат информации за изворите на средства, како и 
програмите/стратегиите/плановите врз основа на кои го најавуваат или 
реализираат објавениот проект. 

 Буџетските корисници на своите веб страници објавуваат многу малку информации 
за нивните активности.  

 51 објава од вкупните 821 објави на Влада на РМ содржат било каква аналитика на 
објавите, додека останатите буџетски корисници во своите објави немаат 
суштински податоци за насловите.  

 Најголем дел од објавите на сите мониторирани веб страници се однесуваат на 
посети, средби и конференции на државните претставници кои ги имале во текот 
на извештајниот период.  

 Од објавите на сите мониторирани веб страници се гледа дека доминантно во 
фокусот биле: младите и невработените, пензионерите (остатокот, односно 

најголемиот дел е наменет општо за граѓаните, со општи објави за посети, средби и 
учество на конференции на претставници на Владата). 

 

2. Мониторинг на трошењето на ниво на локална власт 
 

Во мониторингот и прибирањето на податоци за трошења на ниво на локална власт 
своја улога имаат локалните набљудувачи (види Анекс), кои секојдневно ја следат 
активностите на мониторираните општини и на дневна основа ги проследуваат 
информациите и податоците согласно дефинирана методологија. Локалните 
набљудувачи го започнаа својот мониторинг на 01.01.2016.  
 
Во периодот на мониторинг, од почетокот па се до 15.12.2016 се забележани вкупно 
473 капитални и оперативни буџетски трошења во 24-те општини2 (55,2% од вкупниот 
број на жители во Р. М) каде се спроведува мониторингот, по кои е постапено со 
дополнително прибирање на информации/податоци кои се однесуваат на истите. 

 

Клучни наоди  

Во овој извештаен период се евидентирани кумулативно сите забележани 
трошења на локално ниво, од почетокот на мониторингот на оваа област - 
01.01.2016.  
 

 Од 01.01.2016-15.12.2016 се забележани вкупно 473 капитални и оперативни 
буџетски трошења во 24-те општини, по кои е постапено со дополнително 
прибирање на информации/податоци. 

 Од вкупните евидентирани трошења (473) за 46% односно за 218 трошења е 
поднесено БПИЈК додека за останатите информации се добиени со директен 
контакт од општината или пак информациите биле јавно достапни на веб. 

 Од расположливите податоци добиени од локалната мониторинг група, се 
утврдува дека најголем број на капитални/оперативни расходи на локално ниво 

                                                             
2 Според процените на население на ДЗС на 30.06.2014 година (www.stat.gov.mk) за 22 од 24-те општини 
каде се спроведува мониторингот изнесува 997.903 жители, за општините Центар и Аеродром се 
евидентираат како Скопје останат дел и Сопиште, и бројот на жители на овие општини е врз основа на 
податоци од општинските веб страници, односно за Центар 45.362 жители, и Аеродром 98.382 жители. 
Вкупно овие 24 општини, кои се предмет на мониторинг, имаат 1.141.647 жители што претставува 55,2% 
од вкупниот број на жители на РМ кој изнесува 2.067.471 жители, според преоценките на ДЗС од 
30.06.2014.   

биле идентификувани во Охрид, Велес, Струмица и Штип, додека значително 
малку трошења биле идентификувани во Кратово, Врапчиште и Карбинци  – кои 
се помали рурални населени места. 

 Во однос на главната поделба на трошењата на оперативни и капитални, 
(илустративно прикажано на графикот подолу), повеќе од три четвртини од 
регистрираните трошења се однесуваат на капитални вложувања. 

 Во однос на областите на вложувања како главни се издвојуваат: 
реновирање/реконструкција на градинки училишта и др. образовни објекти, 
реконструкција на патишта и улици и реконструкција на водоводни и 
канализациони мрежи. 

 Од вкупно 473 евидентирани трошења во периодот на мониторинг, 63 се 
однесуваат на реконструкција на водоводни и канализациони мрежи, 181 на 
реконструкција на патишта и улици, 49 на реновирање/реконструкција на 
училишта, градинки, социјални домови и сл., и 180 трошења кои не можат да се 
сместат во горенаведените категории 

 Од вкупно 473 евидентирани  трошења,  за  339 од нив има целосни или 
делумни податоци. 

 9% од евидентираните трошења  за кои има барем минимални податоци се 
предвидени во одредена стратегија на односната општина,  48% од трошењата 
се предвидени во  некоја од програмите на општината,  44% се предвидени во 
соодветна буџетска програма, 34% од трошењата се предвидени/направени со 
одлука на совет, a 28% се предвидени во план.  

 1% од трошењата се предвидени/содржани во сите 5 документи односно во 
стратегија, програма, буџетска програма, одлука на совет и план.  10% од 
трошењата се содржани во 4 документи, 32% се предвидени/содржани во 3 
документи , 14% во 2 документи и 19% во само еден документ. За 32% од 
трошењата нема  јасни и целосни податоци. 

 За 39% од поднесените барања (БПИЈК) е добиен одговор во рамките на 
законскиот рок, за 26% од барањата се чека одговор( односно се уште не е 
поминат рокот за одговор) додека за 34% од поднесените барања за пристап до 
информации од јавен карактер не е добиен одговор во рамките на законскиот 
рок 

 

 


